КОМИ РЕСПУБЛИКАСА ЮРАЛЫСЬЛӦН

ИНДӦД

Коми Республикаса олӧмӧ пӧртысь власьт тэчасын Коми Республикаса канму чинъясӧ индӧм да индӧм чинъясысь мездӧм йылысь Коми Республикаса Юралысьлӧн решениеяс дасьтан пӧрадок йылысь

   «Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпас олӧмӧ пӧртӧм могысь шуа:
    1. Вынсьӧдны Коми Республикаса олӧмӧ пӧртысь власьт тэчасын Коми Республикаса канму чинъясӧ индӧм да индӧм чинъясысь мездӧм йылысь Коми Республикаса Юралысьлӧн решениеяс дасьтан пӧрадок  содтӧдын индӧм серти.
    2. Лыддьыны вынтӧмӧн:
    1) «Коми Республикаса олӧмӧ пӧртысь власьт тэчасын Коми Республикаса канму чинъясӧ да Коми Республикаса канму гражданскӧй службаса чинъясӧ индӧм да индӧм чинъясысь мездӧм йылысь Коми Республикаса Юралысьлӧн решениеяс дасьтан пӧрадок йылысь» Коми Республикаса Юралысьлысь 2006 во тӧвшӧр тӧлысь 20 лунся 11 №-а Индӧд;
   2) «Коми Республикаса олӧмӧ пӧртысь власьт тэчасын Коми Республикаса канму чинъясӧ да Коми Республикаса канму гражданскӧй службаса чинъясӧ индӧм да индӧм чинъясысь мездӧм йылысь Коми Республикаса Юралысьлӧн решениеяс дасьтан пӧрадок йылысь» Коми Республикаса Юралысьлӧн 2006 во тӧвшӧр тӧлысь 20 лунся 11 №-а Индӧдӧ вежсьӧмъяс пыртӧм йылысь» Коми Республикаса Юралысьлысь  2006 во лӧддза-номъя тӧлысь 6 лунся 64 №-а Индӧд;
      3) «Коми Республикаса олӧмӧ пӧртысь власьт тэчасын Коми Республикаса канму чинъясӧ да Коми Республикаса канму гражданскӧй службаса чинъясӧ индӧм да индӧм чинъясысь мездӧм йылысь Коми Республикаса Юралысьлӧн решениеяс дасьтан пӧрадок йылысь» Коми Республикаса Юралысьлӧн 2006 во тӧвшӧр тӧлысь 20 лунся 11 №-а Индӧдӧ вежсьӧмъяс пыртӧм йылысь» Коми Республикаса Юралысьлысь 2007 во ӧшым тӧлысь 19 лунся 114 №-а Индӧд;
    4) «Коми Республикаса Юралысьлӧн ӧткымын индӧдӧ вежсьӧмъяс пыртӧм да Коми Республикаса Юралысьлысь ӧткымын индӧд вынтӧмӧн лыддьӧм йылысь» Коми Республикаса Юралысьлӧн  2009 во косму тӧлысь 16 лунся 36 №-а Индӧд дорӧ 1 №-а содтӧдлысь 3 пункт.
   3. Тайӧ Индӧдыс вынсялӧ сійӧс кырымалан лунсянь.

Коми Республикаса Юралысь                                                          В. Гайзер

Сыктывкар

2015 вося тӧвшӧр тӧлысь 29 лун

8 №

ВЫНСЬӦДӦМА

Коми Республикаса Юралысьлӧн

2015 во тӧвшӧр тӧлысь 29 лунся 8 №-а Индӧдӧн

(содтӧд)

Коми Республикаса олӧмӧ пӧртысь власьт тэчасын Коми Республикаса канму чинъясӧ индӧм да индӧм чинъясысь мездӧм йылысь Коми Республикаса Юралысьлӧн решениеяс дасьтан 
ПӦРАДОК
    1. Коми Республикаса олӧмӧ пӧртысь власьт тэчасын Коми Республикаса канму чинъясӧ индӧм да индӧм чинъясысь мездӧм йылысь Коми Республикаса Юралысьлӧн решениеяс дасьтан тайӧ пӧрадоксӧ (водзӧ – Пӧрадок) лӧсьӧдӧма   ӧтувъя кадрӧвӧй политика могмӧдӧм да «Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпас збыльмӧдӧм могысь.
    2. Пӧрадокӧн ладмӧдсьӧны Коми Республикаса Юралысьӧн чинъясӧ индан юалӧмъяс:
    1) Коми Республикаса Юралысьӧс вежысьӧс, Коми Республикалӧн Веськӧдлан котырса Веськӧдлысьӧс, Россия Федерацияса Президент бердын Коми Республикаӧс пыр петкӧдлысьӧс, Россия Федерацияса Рытыв-Войвыв дінмуын Коми Республикаӧс петкӧдлысьӧс, Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьӧс, Коми Республикаса канму органса, кодӧс котыртӧма  Коми Республикаса Юралысьӧн, юрнуӧдысьӧс, Коми Республикаын морт инӧдъяс торъя дорйысьӧс, Коми Республикаын асшӧр уджалысьяслысь инӧдъяс доръян  торъя дорйысьӧс;
    2) Коми Республикалӧн Веськӧдлан котырса Веськӧдлысьӧс вежысьӧс, Коми Республикаса олӧмӧ пӧртысь власьт мукӧд органса юрнуӧдысьясӧс (министерствоясса, службаясса, агентствоясса, комитетъясса, веськӧдланінъясса, инспекцияясса, Коми Республикаса сьӧм овмӧс министр кындзи), Коми Республикаса Веськӧдлан котырӧ пырысьӧс, коді збыльмӧдӧ ассьыс уджсӧ пыр кадся уджсикас подув вылын.
   3.  Коми Республикаса олӧмӧ пӧртысь власьт тэчасын Коми Республикаса канму чинӧ, кутшӧмӧс индӧма тайӧ Пӧрадоклӧн 2 пунктын, индӧм йылысь юалӧм видлалӧм могысь Коми Республикаса Юралысьлӧн да Коми Республикаса Веськӧдлан котырлӧн Администрацияӧ (водзӧ – Администрация) сетсьӧны татшӧм документъяс:
   1)  Коми Республикаса Юралысьлӧн ним вылӧ лӧсялана чинӧ индӧм йылысь кандидатлӧн шыӧдчӧм;
   2) кандидатӧн ас киӧн гижӧм да кырымалӧм анкета тайӧ Пӧрадок дорӧ содтӧдын  индӧм форма серти фотография содтӧмӧн;
  3) паспорт копия;
   4) документъяслысь, кутшӧмъяс эскӧдӧны уджсикас серти тӧдӧмлун, а сідзжӧ учёнӧй степень да (либӧ) учёнӧй ним сетӧм, копияяс;
   5) удж небӧглысь копия да (либӧ) кандидатлысь уджалӧм (служитӧм) эскӧдысь мукӧд документ;
   6) воинскӧй учёт  документъяслысь копияяс (военнообязаннӧйяслы да военнӧй служба вылӧ призывайтчысьяслы);
   7)   кандидатлӧн,  сылӧн гöтырлöн (верöслöн) да тыр арлыдтöм челядьлöн чöжöс йылысь, эмбур да эмбур сяма кӧсйысьӧмъяс йылысь юӧръяс «Чӧжӧс, рӧскод йылысь, эмбур да эмбур сяма кӧсйысьӧмъяс йылысь справка формаяс вынсьӧдӧм да Россия Федерацияса Президентлӧн ӧткымын актӧ вежсьӧмъяс пыртӧм йылысь» Россия Федерацияса Президентлӧн 2014 во лӧддза-номъя тӧлысь 23 лунся 460 №-а Индӧдӧн вынсьӧдӧм справка формаяс серти «Гражданаӧн, кодъяс кӧсйӧны уджавны Коми Республикаса канму гражданскӧй службаса чинъясын, да Коми Республикаса канму гражданскӧй служащӧйясӧн чӧжӧс йылысь, эмбур да эмбур сяма кӧсйысьӧмъяс йылысь юӧръяс сетӧм йылысь» Коми Республикаса Юралысьлӧн 2009 во моз тӧлысь 24 лунся 98 №-а Индӧдын индӧм кадколастъясӧ.
  8)  чинӧ, кутшӧмӧс индӧма тайӧ пунктлӧн медводдза абзацын, индӧмын торкысь висьӧм кандидатлӧн абутӧмлун йылысь урчитӧм форма серти, мый индӧма Россия Федерацияса канму гражданскӧй службаӧ да муниципальнӧй службаӧ  пырӧм либӧ сэні уджалӧм торкысь висьӧм эмлун (абутӧмлун) йылысь медицина учреждениеӧн кывкӧрталӧм могысь оланпастэчасӧн, медицина боксянь кывкӧртӧд.
    4. Тайӧ Пӧрадоклӧн 3 пунктын индӧм документъяс Администрацияӧ сетсьӧ:
    1) тайӧ Пӧрадоклӧн 2 пунктса 1 пунктулын индӧм чинъяс вылӧ кандидатураяс серти – Коми Республикаса Юралысьлӧн секретариатса юрнуӧдысьӧн;
    2) тайӧ Пӧрадоклӧн 2 пунктса 2 пунктулын индӧм чинъяс вылӧ кандидатураяс серти – Коми Республикалӧн Веськӧдлан котырса Веськӧдлысьлӧн секретариатса юрнуӧдысьӧн.
    5. Администрация документъяс сетан лунсянь 5 уджалан лунӧн прӧверитӧ кандидатӧн сетӧм юӧръяслысь збыльлунсӧ,  а сідзжӧ лӧсялана чинын уджалӧм вылӧ кандидатлӧн оланпастэчасӧн урчитӧм дзескӧдӧмторъяс абутӧмлунсӧ да квалификация боксянь корӧмъяслы, кутшӧмъяс колӧны лӧсялана чинын уджалігӧн, лӧсялӧмсӧ.
    Коми Республикаса канму чинъяс вылӧ канму органъясӧ запросъяс ыстӧмӧн кандидатъясӧс прӧверитӧны, а  сідзжӧ полиграфӧн вӧдитчӧмӧн торъя психофизическӧй туялӧм нуӧдӧны Коми Республикаса Юралысьлӧн решение серти урчитӧм пӧрадокын.
    6. Прӧверка, кутшӧмӧс индӧма тайӧ Пӧрадоклӧн 5 пунктӧн, помалан (сы лыдын ыстӧм запросъяс вылӧ вочакывъяс воан) лунсянь 3 уджалан лунӧн Администрация дасьтӧ  документъяс чукӧр:
    1) тайӧ Пӧрадоклӧн 2 пунктса 1 пунктулын индӧм чинъяс вылӧ кандидатъяс серти, мый ыстыссьӧ Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы Коми Республикаса Юралысьлы доклад вӧчӧм могысь;
    2) тайӧ Пӧрадоклӧн 2 пунктса 2 пунктулын индӧм чинъяс вылӧ кандидатъяс серти, мый ыстыссьӧ Коми Республикалӧн Веськӧдлан котырса Веськӧдлысьлы.
    7. Коми Республикалӧн Веськӧдлан котырса Веськӧдлысь тайӧ Пӧрадоклӧн 6 пунктса 2 пунктулын индӧм документъяс чукӧр пӧлучитан лунсянь оформитӧ ассьыс решениесӧ кандидатӧс чинӧ индӧм кузя  визаӧн, кутшӧмӧс пуктӧны тайӧ Пӧрадокса 3 пунктлӧн 1 пунктулын индӧм шыӧдчӧмӧ, да ыстӧ найӧс да документъяс чукӧрсӧ Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы Коми Республикаса Юралысьлы доклад вӧчӧм могысь.
     8. Сэк, кор чинӧ, кутшӧмӧс индӧма  тайӧ Пӧрадоклӧн 2 пунктын, индӧны  олӧмӧ пӧртысь федеральнӧй власьт лӧсялана органкӧд сӧгласуйтӧмӧн, индӧмыс збыльмӧдсьӧ Коми Республикаса Юралысьӧн олӧмӧ пӧртысь федеральнӧй власьт лӧсялана органкӧд сӧгласуйтӧм воӧм бӧрын. Олӧмӧ пӧртысь федеральнӧй власьт лӧсялана органкӧд кандитатӧс чинӧ, кутшӧмӧс индӧма тайӧ Пӧрадоклӧн 2 пунктын, индӧм вылӧ сӧгласуйтӧм йылысь документъяссӧ дасьтӧ Администрация урчитӧм пӧрадокын.
     9. Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысь тайӧ Пӧрадоклӧн 6 пунктын индӧм документъяс чукӧр пӧлучитан лунсянь 5 уджалан лунӧн сетӧ найӧс Коми Республикаса Юралысьлы видлалӧм вылӧ решение примитӧм могысь.
    10. Коми Республикаса  Юралысь видлалӧ сетӧм документъяссӧ, оформитӧ сетӧм шыӧдчӧмын ассьыс решениесӧ визаӧн, кутшӧмӧс индӧма тайӧ Пӧрадокса 3 пунктлӧн 1 пунктулын, да ыстӧ найӧс да документъяслысь чукӧрсӧ Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы.
   11. Кандидатӧс чинӧ индӧм йылысь Коми Республикаса Юралысьлысь решение бала дасьтӧ Администрация тайӧ Пӧрадоклӧн 10 пунктын индӧм документъяс воан лунсянь 10 уджалан лунӧн.
   12. Коми Республикаса Юралысьӧс вежысь, Коми Республикалӧн Веськӧдлан котырса Веськӧдлысь, Россия Федерацияса Президент бердын Коми Республикаӧс пыр петкӧдлысь, Россия Федерацияса Рытыв-Войвыв дінмуын Коми Республикаӧс петкӧдлысь, Коми Республикаын морт инӧдъяс торъя дорйысь чинъясӧ индӧ  Коми Республикаса Юралысь Коми Республикаса Каналан Сӧветӧн сӧгласуйтӧм бӧрын.
   13. Тайӧ Пӧрадоклӧн 2 пунктын индӧм чинъясысь мездігӧн, Администрацияӧ сетсьӧны татшӧм документъяс:
  1) чинын уджалысь мортсянь Коми Республикаса Юралысьлӧн ним вылӧ  чинысь мездӧм йылысь шыӧдчӧм сэк, кор чинсьыс мездӧны  чинын уджалысь мортлӧн кӧсйӧм серти;
  2) мукӧд документ,  мыйяс лоӧны чинын уджалысь мортӧс мездӧмлы подулӧн, оланпастэчасӧн урчитӧм лоӧмторъяс дырйи.
  Администрация документъяс сетан лунсянь 5 уджалан лунӧн чинын уджалысьӧс мездӧм вылӧ помкаяс эмлун дырйи дасьтӧ Коми Республикаса Юралысьлысь лӧсялана решение бала, кутшӧмӧс ыстӧ колана документъяс содтӧмӧн Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьлы Коми Республикаса Юралысьӧн водзӧ видлалӧм вылӧ.  Тайӧ пунктлӧн 2 пунктулын индӧм случайяс дырйи колана документъяслӧн абутӧмлун дырйи Администрация бергӧдӧ вӧзйысьлы документъяссӧ гижӧда кывкӧртӧдӧн, кӧні индыссьӧны бергӧдӧмлӧн помкаясыс.

Коми Республикаса олӧмӧ пӧртысь власьт тэчасын 

Коми Республикаса канму чинъясӧ индӧм да 

индӧм чинъясысь мездӧм йылысь
 Коми Республикаса Юралысьлӧн решениеяс дасьтан 

пӧрадок дорӧ

СОДТӦД

АНКЕТА

(гижны ас киӧн)
                                              

1.           Ов ________________________________         
       Ним ___________________________________         
                Вич _______________________________           
	2. Вежлінныд кӧ овтӧ, нимтӧ либӧ вичтӧ, сідзкӧ индӧй найӧс, а сідзжӧ кор, кӧні да кутшӧм помка вӧсна вежлінныд

 
	

	3. Чужан лун, тӧлысь, во да ин (сикт, грезд, кар, район, обласьт, край, республика, страна)
	

	4. Гражданство (вежлінныд кӧ, сідзкӧ индӧй, кор да кутшӧм помка вӧсна, эм кӧ мукӧд канмулӧн гражданство – индӧй)

 
	

	5. Велӧдчӧм (кор да кутшӧм велӧдчанінъяс помалінныд, диплом номеръяс)

Велӧдчан туйвизь либӧ диплом серти специальность

Диплом серти квалификация

 
	

	6. Вылыс тшупӧда велӧдчанін бӧрын уджсикаса тӧдӧмлун: аспирантура, адъюнктура, докторантура  (велӧдан либӧ наука учреждениелӧн нимпас, помалан во)

Учёнӧй степень, учёнӧй  ним (кор сетӧма, дипломъяслӧн, аттестатъяслӧн номеръяс)


	

	7. Кутшӧм суйӧрсайса кывъясӧн да Россия Федерацияса войтыр кывъясӧн сёрнитанныд да кутшӧм тшупӧдын (лыддьысянныд да вуджӧданныд кывкуд отсӧгӧн, лыддьысянныд да верманныд гӧгӧрвоӧдны, бура гӧгӧрвоанныд да сёрнитанныд)


	

	8. Федеральнӧй канму гражданскӧй службаса класснӧй чин, дипломатическӧй ранг, служитан либӧ торъя ним, инӧд видзан службаса класснӧй чин, Россия Федерацияса субъектлӧн канму гражданскӧй службаын класснӧй чин, канму службаса, муниципальнӧй службаса квалификация разряд (кодӧн да кор сетӧма) 
	

	9. Судитлісны эз Тіянӧс? (кор да мыйысь)

                           
	

	10. Канму гусятор дорӧ лэдзӧм, мый офрмитӧма уджалан, служитан, велӧдчан кадколастӧ, сылӧн форма, номер да кадпас (эм кӧ)

 
	


11. Уджалан кад заводитӧмсянь вӧчан удж (кытчӧ пырӧ вылыс да шӧр тшупӧда торъя велӧдчанінъясын велӧдчӧм, служитан кад, содтӧд  удж вылын уджалан кад, ас вылӧ уджалан кад да с.в.).

Тайӧ пунктсӧ гижигӧн колӧ гижны организацияясӧ сідзи, кутшӧм нимпасыс вӧлі налӧн сійӧ кадӧ, служитан кад гижны чин да служитан юкӧн индӧмӧн.

	     Тӧлысь да во   
	Чин организация индӧмӧн 


	Организацияса инпас (сы лыдын суйӧр сайысь)



	заводитан
	  помалан
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	

	
	
	
	


12. Канму наградаяс, мукӧд награда да торъя пасъяс
	

	


13. Тіян матысса рӧдвуж  (бать, мам, вокъяс, чойяс да челядь), а сідзжӧ верӧс (гӧтыр), сы лыдын вӧвлӧм.

Кодкӧ кӧ рӧдвужсьыныд вежліс овсӧ, нимсӧ, вичсӧ, сідзжӧ быть колӧ индыны налысь вӧвлӧм овсӧ, нимсӧ, вичсӧ. 

	Рӧд тшупӧд 


	Ов, ним, вич


	Чужан во, лун, тӧлысь да ин


	Уджаланін (организацияса нимпас да инпас), чин


	Гортса инпас (регистрация серти инпас, збыль оланін серти инпас)



	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	


14. Тіян матысса рӧдвуж (бать, мам, вокъяс, чойяс да челядь), а сідзжӧ верӧс (гӧтыр), сы лыдын вӧвлӧм, кодъяс пыр кад олӧны суйӧр сайын да (либӧ) оформитӧны  документъяс мӧд канмуӧ пыр олӧм вылӧ мунӧм могысь

________________________________________________________________________________________

                                                                                     (ов, ним, вич 

_________________________________________________________________________________________

                                          кутшӧм кадсянь найӧ олӧны суйӧр сайын)  _________________________________________________________________________________________

_________________________________________________________________________________________

15. Суйӧр сайын олӧм (кор, кӧні, кутшӧм могысь) _________________________________________

_________________________________________________________________________________________

_________________________________________________________________________________________

_________________________________________________________________________________________

16. Служитӧмкӧд да служитан нимкӧд йитӧд _______________________________________

__________________________________________________________________________________________

17. Гортса инпас (регистрация серти, збыль оланін серти инпас), телефон номер (либӧ мӧд пӧлӧс йитӧд кутан) ___________________________________________________________________________________________

___________________________________________________________________________________________

___________________________________________________________________________________________

___________________________________________________________________________________________

___________________________________________________________________________________________

18. Паспорт либӧ сійӧс вежысь документ _____________________________________________________

                                                                                   (серия, номер, кодӧн

____________________________________________________________________________________________

да кор сетӧма)

____________________________________________________________________________________________

19. Суйӧрсайса паспортлӧн эмлун_____________________________________________________________

____________________________________________________________________________________________

                                                                                (серия, номер, кодӧн да кор сетӧма)

____________________________________________________________________________________________

20. Пенсионнӧя быть страхуйтан эсӧдангижӧдлӧн страхӧвӧй номер

____________________________________________________________________________________________

21. ВМП ____________________________________________________________________________________

22. Содтӧд юӧр (войтыр нимсянь уджалысь  органъясын удж, мукӧд юӧр, кутшӧмӧс кӧсъянныд ас йывсьыд юӧртны)_______________________________________________________________

____________________________________________________________________________________________

____________________________________________________________________________________________

23. Таӧн эскӧда Коми Республикаса канму гражданскӧй службаӧ меӧн пырӧдчӧм вылӧ дзескӧдӧмъяслысь абутӧмлун.

Ме серти прӧверитан мероприятиеяс вылӧ сета сӧгласлун.

Таӧн сета сӧгласлун меӧн юӧртӧм персональнӧй юӧр оланпастэчас серти обработайтӧм вылӧ. 

20____ вося ______________тӧлысь «___» лун                                                  Кырымпас __________________



Фотография вылӧ ин


для 


фотографии








